
ᑭᒡᒐᖅᑐᐃᔨᐅᑉ ᓄᑕᖅᑲᕐᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑕ ᒥᑦᓵᓄᑦ: ᑭᒡᒐᖅᑐᐃᔨ ᓄᑕᖅᑲᕐᓄᑦ ᒪᒃᑯᑦᑐᓄᓪᓗ ᐃᒻᒥᒃᑰᖅᑐᓂ ᑎᑎᕋᕐᕕᐅᕗᖅ 

ᒪᒃᑯᑐᑦᓄᓪᓗ ᐃᑲᔪᖅᑐᐃᔨᐅᕗᖅ ᓇᓗᓇᐃᖅᓯᓂᕐᒥᑦ ᒐᕙᒪᒃᑯᑦ ᓄᓇᕗᒻᒥᑦ ᐃᑲᔪᖅᑐᕐᓂᖏᓐᓂᑦ ᓴᐳᔾᔨᓂᕐᒥᓪᓗ ᐱᔪᓐᓇᐅᑎᖏᓐᓂᑦ ᐱᐅᓂᖅᐹᒥᓪᓗ 

ᐱᔪᒪᓂᖏᓐᓂᑦ ᒪᒃᑯᑦᑐᑦ ᓄᓇᕗᒻᒥᐅᑦ.  ᐅᐸᓪᓗᒍ ᐃᑭᐊᖅᑭᕕᖓ ᐅᕗᖓ  www.rcynu.ca 

 

 

ᓴᖅᑭᓐᓂᖓ ᑭᒡᒐᖅᑐᐃᔨᖓᑕ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓᓂᑦ  

ᓯᕗᓂᖓᓂᑦ ᑲᑎᒪᔩᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᒪᓕᒐᓕᕆᓂᕐᒧᑦ  

 

ᐱᒋᐊᕈᑎᖃᕐᓂᖅ ᐅᖃᐅᓯᑦᓴᕐᓂᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᖓᖅᑐᐃᔨᖓᑕ 

ᓅᕙᐃᒻᕙ 27, 2019  

 

 

 

ᖁᔭᓐᓇᒦᒃ, ᑲᑎᒪᑎᑦᓯᔩ ᐅᓪᓛᒃᑯᓪᓗ. ᐊᑎᕋ ᔭᐃᓐ ᐸᐃᑦᔅ ᑭᒡᒐᖅᑐᐃᔨᐅᓕᖅᑐᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᔪᓚᐃ 22, 2019-ᒥᓂᑦ. ᐃᓚᐅᖃᑕᐅᔪᑦ ᐅᕙᓐᓄᑦ ᐅᓪᓗᒥ ᓕᓐ ᒫ ᑦ, ᑐᑭᒧᐊᑦᑎᑦᓯᔨ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᔪᓄᑦ ᐱᔨᑦᓯᕋᖅᑎᒃᑯᓐᓄᑦ ᐊᒻᒪᓗ ᑲᐃᑎ ᑎᑦᕼᐊᒻ, ᑎᑎᕋᕐᕕᑦᑕ 

ᖃᕆᑕᐅᔭᑎᒎᖓᔪᓂᑦ ᖃᐅᔨᓴᖅᑎᒻᒪᕆᒃ. ᖁᕕᐊᓱᑦᑐᖓ ᓴᖅᑭᕆᐊᒥᑦ ᓯᕗᓂᕐᓂᑦ ᐅᓪᓗᒥ 

ᐅᖃᐅᓯᖃᕆᐊᖅᑐᖅᓱᖓ ᐊᑐᓕᖁᔭᐅᔪᐃᑦ ᒥᑦᓵᓄᑦ ᑎᑎᕋᕐᕕᑦᑕ ᐋᖅᑭᒋᐊᖅᑕᐅᖁᔭᖏᓐᓂᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᑦ ᐱᖁᔭᑦᓴᖅ 25-ᒥ. 

 

ᐃᓕᓐᓂᐊᑎᑦᓯᓂᖅ ᒪᒃᑯᑦᑐᓂᑦ ᑐᓂᓯᓂᐅᔪᖅ ᐊᔪᙱᑕᖃᕐᓂᕐᒥᑦ ᖃᐅᔨᒪᓂᖃᕐᓂᕐᒥᓪᓗ ᑭᖑᕚᑦᓴᑎᓐᓄᑦ. 

ᒪᒃᑯᑦᑑᑉ ᐃᓕᓐᓂᐊᕐᓂᖃᓲᖑᕗᖅ ᐊᒥᓱᓂᑦ ᐃᓂᐅᔪᓂᑦ: ᐊᖏᕐᕋᒥ, ᓄᓇᓕᓐᓂᑦ, ᐃᓕᓐᓂᐊᕐᕕᐅᑉ 

ᐃᓪᓗᕈᓯᖓᓂᑦ. ᐃᓘᓐᓇᑎᒃ ᐅᕙᓃᑦᑐᑦ ᐅᓪᓗᒥ ᐊᖏᖃᑎᒌᒍᓐᓇᖅᑐᑦ ᐃᓕᓐᓂᐊᕐᓂᖅ - ᐊᒥᓱᓂᑦ, 

ᐊᒥᓱᓂᑦ ᐊᔾᔨᒌᖏᖅᑐᓂᑦ - ᐱᔭᕆᐊᖃᓪᓚᕆᖅᑐᖅ ᐱᕙᓪᓕᐊᑎᑦᓯᓂᕐᒥᑦ ᒪᒃᑯᑦᑐᓂᑦ ᓄᓇᖃᖃᑕᐅᔪᑦ 

ᑲᔪᓯᓂᖃᕐᓂᖏᓐᓄᑦ ᐱᕈᖅᓂᐊᕐᓂᖏᓐᓄᑦ ᓇᒻᒥᓂᖅ ᒪᑭᒪᔪᓐᓇᕐᓂᕐᒧᑦ, ᐃᓚᖏᓪᓗ, ᓄᓇᓕᖏᓪᓗ. 

 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ ᑎᑎᕋᕐᕕᖓᑦ ᐃᓛᒃᑰᖅᓱᓂ ᑎᑎᕋᕐᕕᒋᔭᐅᕗᖅ ᒪᓕᒐᓕᐅᕐᕕᖕᒥ, 

ᓄᓇᕗᒻᒥ.  ᑲᒪᒋᔭᖃᕆᐊᖃᕐᒪᑕ ᒐᕙᒪᒃᑯᑦ ᓄᓇᕗᒻᒥ ᐊᑐᐃᓐᓇᐅᑎᑦᓯᓂᕐᒥᑦ ᐱᐅᓂᖅᐹᒥᑦ ᐱᔨᑦᓯᕋᕐᓂᕐᒧᑦ 

ᐃᓘᓐᓇᖏᓐᓄᑦ ᓄᓇᕗᒻᒥᐅᓄᑦ, ᑲᒪᒋᔭᖃᕆᐊᖃᖅᑐᖅ ᑭᒡᒐᖅᑐᐃᔨᖓ ᓄᑕᖅᑲᓄᑦ ᒪᒃᑯᑦᑐᓄᓪᓗ 

ᑎᑎᕋᕐᕕᖓ ᓇᓗᓇᐃᖅᓯᓂᕐᒥᑦ ᒐᕙᒪᒃᑯᑦ ᓄᓇᕗᒻᒥ ᐱᔨᑦᓯᕋᑦᓯᐊᕐᓂᕐᒧᑦ ᒪᒃᑯᑦᑐᓂᑦ ᐱᐅᓂᖅᐹᒃᑯᑦ 

ᓄᑕᖅᑲᓄᑦ, ᒪᒃᑯᑦᑐᓄᑦ, ᐃᓚᒌᓄᓪᓗ ᓄᓇᕗᒻᒥ  ᑕᑎᒋᔭᖃᕐᒪᑕ. ᑎᑎᕋᕐᕕᒃᐳᑦ ᑐᓴᖅᑎᑦᑎᓲᑦ ᐃᓱᒪᒋᔭᒥᓂᒃ 

ᒪᓕᒐᓕᐊᓄᑦ, ᐊᑐᐊᒐᓄᑦ, ᐱᓕᕆᐊᒃᓴᓄᑦ ᐱᔨᑦᑎᕋᐅᑎᓄᓪᓗ ᒪᒃᑯᒃᑐᓄᑦ, ᑕᐃᒪᐃᓐᓂᖓᓄᑦ 

ᓵᑦᑎᐊᔅᓯᓐᓃᑉᐳᖓ ᐅᓪᓗᒥ. 

ᖃᐅᔨᒪᖁᕙᔅᓯ ᐃᑲᔪᖅᑐᕋᑦᑎᒍᑦ ᑎᑎᕋᕐᑯᐊ ᐅᖃᐅᓯᓕᕆᓂᖕᒧᑦ ᑲᒥᓯᓇᐅᑉ ᓇᒃᓯᐅᑎᓯᒪᔭᖏᑦ 

ᓴᖅᑭᑕᐅᔪᒪᔪᒧᑦ ᐋᖅᑭᒋᐊᕐᓂᐊᕐᓗᒋᑦ ᐃᓄᐃᑦ ᐅᖃᐅᓯᖓ ᓴᐳᔾᔭᐅᓯᒪᓂᖓᓄᑦ ᐱᖁᔭᖕᒧᑦ. ᐱᔾᔪᑎᒋᓪᓗᒍ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓ ᓇᒃᓯᐅᑎᓚᐅᖅᑕᕗᑦ 9−ᓂᑦ ᖃᓄᐃᓕᐅᕆᐊᖁᓯᒪᔪᓂᑦ. ᐊᑐᓂᑦ 

ᖃᓄᐃᓕᐅᕆᐊᖁᔭᐅᔾᔪᑏᑦ ᓴᖅᑭᑕᐅᓚᐅᖅᑐᑦ ᐱᐅᓛᓂᑦ ᐃᓱᒪᖃᖅᖢᑎᒃ ᒪᒃᑯᒃᑐᓄᑦ ᓄᓇᕗᒻᒥᐅᓂᑦ 

ᓯᕗᓂᒃᓴᖓᓂᒡᓗ ᓄᓇᕘᑉ, ᐃᓗᐃᑦᑑᓗᓂ, ᐃᓱᒪᒋᓪᓗᒍ. ᐊᒥᓱᑦ ᖃᓄᐃᓕᐅᕆᐊᕈᑕᐅᖁᔭᕗᑦ ᓴᖅᑭᓯᒪᔪᑦ 

ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ, ᓇᓗᓇᐃᔭᐃᓯᒪᔪᑦ ᑕᒪᐃᓐᓂᓕᒫᖅ 

ᐱᔪᓐᓇᖕᓂᕆᔭᓂᑦ ᒪᒃᑯᒃᑐᓂᑦ. ᐱᔪᓐᓇᖕᓃᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᓯᒪᔭᐅᔭᕆᐊᓖᑦ, ᐊᑐᕈᓐᓇᕐᓗᑎᒃ 

ᐊᑦᑕᖕᓇᙱᑦᑐᒥᑦ ᐃᒪᖕᒥᑦ ᓂᕿᑦᑎᐊᕙᖕᓂᓪᓗ, ᖃᓄᐃᓕᐅᕈᓐᓇᕐᓗᑎᒡᓘᓐᓃᑦ ᖃᓄᐃᓕᐅᕈᒪᔭᒥᓂᒃ, ᓲᕐᓗ 

ᐃᓕᓐᓂᐊᕆᐊᕐᓗᑎᒃ ᐃᓕᓐᓂᐊᕐᑎᑕᐅᓗᑎᒡᓗ ᐅᖃᐅᓯᖕᒥᓂᒃ, ᑖᒃᑯᐊ ᓄᑕᖅᑲᑦ, ᒪᒃᑯᒃᑐᑦ ᐃᓚᖏᓪᓗ 

ᐱᖃᕈᓐᓇᖁᓪᓗᒋᑦ ᐱᔭᕆᐊᓕᖕᒥᓂᒃ ᐃᓱᒪᓕᐅᕆᑦᑎᐊᕈᓐᓇᖁᓪᓗᒋᑦ ᐃᓅᓯᖕᒥᓂᒃ.  

 

ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᐅᑉ ᒪᓕᒐᖅᑎᒎᖓᕗᖅ ᓄᓇᕐᔪᐊᒥᑦ 

ᐊᖏᕈᑕᐅᓚᐅᖅᓯᒪᔪᖅ ᑲᓇᑕ ᐊᑎᓕᐅᖃᑕᐅᓪᓗᓂ ᐊᕐᕌᒍᑦ 20−ᑲᓴᐅᓕᖅᑐᑦ. ᑲᓇᑕ ᐊᑎᓕᐅᖅᑎᓪᓗᒍ 

ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ, ᑲᓇᑕ ᐊᖏᓚᐅᖅᓯᒪᕗᖅ ᑖᒃᑯᐊ 

ᒪᒃᑯᒃᑐᓕᒫᑦ ᐃᓚᖏᓪᓗ ᑲᓇᑕᓕᒫᒥᑦ, ᐃᓚᐅᓪᓗᓂ ᓄᓇᕗᑦ, ᐊᑐᕈᓐᓇᓛᖕᒪᑕ ᑭᓱᓕᒫᓂᑦ 

ᐅᖃᖅᑕᐅᓯᒪᔪᓂᑦ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ.  

 

ᐃᓚᖓᑦ ᐱᔨᑦᑎᕋᐅᑎ ᑕᐃᔭᐅᓯᒪᔪᖅ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ 

ᐱᔾᔪᑕᐅᓪᓗᑎᒃ, ᓄᑕᕋᐅᑉ ᐱᔪᓐᓇᖕᓂᖓ ᐃᓕᓐᓂᐊᖕᓂᖕᒧᑦ. ᒪᒃᑯᒃᑑᑉ ᐃᓕᓐᓂᐊᕐᓂᖓ ᐱᒻᒪᕆᐊᓘᕗᖅ 

ᐊᒡᓛᑦ, ᒪᕐᕉᒻᒪᕆᒃᑑᒃ ᐱᔪᓐᓇᖕᓂᖏᓐᓂᒃ, ᐃᓗᐊᓂᑦ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ 

ᐱᔾᔪᑕᐅᓪᓗᑎᑉ. 

 

ᓯᕗᓪᓕᖅ ─  ᒪᒃᑯᒃᑐᓕᒫᑦᑎᐊᑦ ᐃᓄᐃᑦ ᐱᔪᓐᓇᖕᓂᖃᖅᐳᑦ ᐱᐅᔪᓂᑦ ᐃᓕᓐᓂᐊᖕᓂᖕᓂᑦ 

ᐊᔭᐅᖅᑐᖅᑕᐅᓪᓗᐊᖅᖢᑎᒡᓗ ᐃᓕᓐᓂᐊᕆᐊᖃᖅᑕᖁᔭᐅᓗᑎᒃ ᖁᑦᑎᓛᒧᐊᕈᓐᓇᖅᑕᓕᒫᖏᓐᓄᑦ.  

 

ᐊᐃᐸᖓᓗ − ᓄᑕᕋᐅᑉ ᐃᓕᓐᓂᐊᖅᑕᖏᑦ ᐃᑲᔪᓪᓗᐊᖅᐳᑦ ᐊᑐᕐᓂᖏᓐᓄᑦ ᐱᐅᓯᕙᓪᓕᐊᑎᑦᑎᓂᖏᓐᓄᓪᓗ 

ᐊᔪᙱᑕᒥᓂᒃ ᐊᔪᕈᓐᓃᖅᓯᒪᔭᒥᓂᒡᓗ. ᐃᑲᔪᑎᖃᕆᐊᖃᕐᒥᔪᖅ ᐃᓕᓐᓂᐊᕐᓗᑎᒃ ᐃᓅᓯᖃᕈᓐᓇᕐᓂᕐᒥᑦ 

ᓴᐃᓕᔪᒥᒃ, ᓴᐳᔾᔨᔪᓐᓇᕐᓗᑎᒃ ᐊᕙᑎᒥᖕᓂᒃ, ᐊᒻᒪᓗ ᐃᓅᖃᑎᒥᖕᓂᓗ ᐃᒃᐱᒍᓱᑦᑎᐊᕈᓐᓇᕐᓗᑎᒃ. 

 

ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᑉ ᐱᒻᒪᕆᐊᓘᕗᖅ ᒪᒃᑯᒃᑐᓕᒫᓄᑦ 

ᐃᓄᖕᓄᑦ ᑖᓐᓇ ᓯᕗᓪᓕᖅᐹᖅ ᖃᓄᐃᓕᐅᕈᑕᐅᖁᔭᕗᑦ ᐃᓚᓕᐅᔾᔭᐅᓂᐊᕐᓗᓂ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖁᔭᖕᒥᑦ, ᐊᓕᐊᓇᐃᒍᓱᒃᖢᑕᓗ ᐃᓚᔭᐅᓚᐅᖕᒪᑦ ᐱᖁᔭᒃᓴᒧᑦ 25−ᒧᑦ. 

 

ᑎᓴᒪᑦ ᖃᓄᐃᓕᐅᕈᑕᐅᖁᔭᑦᑎᓐᓂᑦ ᓇᒃᓯᐅᑎᓚᐅᖅᑕᑦᑎᓐᓂᑦ, ᓴᖅᑭᑕᐅᓚᐅᖅᐳᑦ ᐃᑲᔪᖅᑐᐃᓪᓗᑎᒃ 

ᒪᒃᑯᒃᑐᑦ ᐱᔪᓐᓇᖕᓂᖏᓐᓂᑦ ᐃᓱᒪᒥᓂᒃ ᐅᖃᕈᓐᓇᖁᓪᓗᒋᑦ ᓂᕆᐅᖕᓂᖃᖁᓪᓗᒋᑦ, ᐅᖃᐅᓯᖃᖕᓂᒃᑯᑦ, 

ᓂᕈᐊᖕᓂᒃᑯᑦ, ᐱᓕᕆᖃᑎᒌᖕᓂᒃᑯᓪᓗ ᐃᓱᒪᓕᐅᕆᑦᑎᐊᕈᓐᓇᕋᑦᑕ ᐊᑕᐅᑦᑎᒃᑯᑦ.  

ᐊᕐᕌᒍᑦ 20 ᐅᖓᑖᓂᐅᓕᖅᑐᖅ ᐃᓕᓐᓂᐊᓚᐅᖅᓯᒪᕗᖓ. ᐃᓱᒪᙳᐊᕈᓐᓇᖅᐳᖓ, ᑭᓯᐊᓂᓕ 

ᖃᐅᔨᒪᓪᓚᕆᖕᓇᖓ ᖃᓅᓕᖕᒪᖔᑦ ᐃᓕᓐᓂᐊᕐᑎᐅᓗᓂ ᐅᓪᓗᒥ, ᖃᕆᑕᐅᔭᖃᓕᖅᖢᓂ, ᐅᖄᓚᐅᑎᕋᓛᑦ, 

ᖃᕆᑕᐅᔭᒃᑯᓪᓗ ᐃᓅᖃᑎᒌᒃᐸᖕᓃᑦ, ᖃᕆᑕᐅᔭᒃᑯᓪᓗ ᓲᖑᓴᖕᓃᑦ. ᑕᐃᒪᓕ ᖃᐅᔨᒪᙱᓐᓇᒪ, ᐃᓱᒪᔪᖓᓕ 

ᐱᐅᓛᖑᓇᓱᒋᓪᓗᒍ ᐊᐱᕐᓱᕐᓗᓂ ᖃᐅᔨᒪᔪᒥᑦ, ᓇᖕᒥᓂᖅ ᐊᑐᕐᓯᒪᓗᓂ, ᑕᐃᒪᐃᓐᓂᖓᓄᑦ ᐊᐱᕆᕙᕗᑦ 

ᒪᒃᑯᒃᑐᖁᑎᕗᑦ ᐃᓱᒪᖏᑦ ᐱᒻᒪᕆᐅᖕᒪᑕ. ᑐᑭᖃᙱᓚᖅ ᒪᒃᑯᒃᑐᐃᑦ ᐃᓱᒪᓕᐅᕆᔨᐅᓂᐊᓕᖕᒪᑕ; ᑐᑭᓕᒡᓕ 

ᐅᕙᒍᑦ, ᐃᓐᓇᐅᔪᒍᑦ, ᐊᐱᖅᓱᖃᑦᑕᓪᓗᐊᕋᑦᑕ ᖃᓄᖅ ᐃᓱᒪᖃᖕᒪᖔᖏᓐᓂᑦ ᓈᓚᒃᓗᒋᓪᓗ ᐃᓱᒪᒋᔭᖏᓐᓂᑦ 

ᐱᐅᓛᓂᑦ ᐃᓱᒪᓕᐅᕆᖃᑦᑕᖕᓂᐊᕋᑦᑕ ᑭᒡᒐᖅᑐᕐᓗᒋᑦ. ᑕᒪᐃᓐᓂᒡᓕ, ᐊᔭᐅᖅᑐᖅᐸᒃᑲ ᑲᑎᒪᔨᕋᓛᑦ 

ᐃᓱᒪᒃᓴᖅᓯᐅᖁᓪᓗᒋᑦ ᐅᖃᐅᓯᐅᓯᒪᔪᓂᑦ ᒪᒃᑯᒃᑐᓂᑦ ᓄᓇᕗᒻᒥᐅᓂᑦ ᑖᓐᓇ ᒪᓕᒐᖅ, ᐃᓕᓐᓂᐊᕐᓂᖕᒧᑦ 

ᐱᖁᔭᖅ, ᐊᒃᑐᐃᓂᖃᓛᖑᓛᖕᒪᑦ ᑕᒃᑯᓂᖓ. 

 

ᑕᒪᓐᓇ ᐃᓱᒪᒋᓪᓗᒍ, ᖃᓄᐃᓕᐅᕈᑕᐅᖁᔭᐅᔪᖅ 2 ᐊᐱᕐᓱᖅᑐᖅ ᑐᓴᕈᒪᓪᓗᑎᒃ ᐃᓕᓐᓂᐊᕐᑎᐅᓚᐅᖅᑐᓂᑦ 

ᐃᓕᓐᓂᐊᕐᑎᐅᔪᓂᒡᓗ ᓴᖅᑭᑦᑎᔪᓐᓇᖁᓪᓗᒋᑦ ᒪᓕᒐᓂᑦ, ᐊᑐᐊᒐᓂᑦ ᐱᐅᓯᕆᔭᐅᕙᒃᑐᓂᒡᓗ 

ᐊᑑᑎᖃᑦᑎᐊᓛᖑᓛᖅᑐᓂᑦ ᐃᓕᓐᓂᐊᕐᑎᓄᑦ ᐃᓕᓐᓂᐊᕆᐊᓲᓂᑦ. 

 

ᐊᒻᒪᓗᑦᑕᐅᖅ, ᖃᓄᐃᓕᐅᕈᑕᐅᖁᔭᐅᔪᖅ 3 ᐅᖃᖅᓯᒪᔪᖅ ᐃᓕᓐᓂᐊᕐᑏᑦ ᓄᖅᑲᖔᖅᑎᑕᐅᔪᑦ 

ᐊᓂᑕᐅᓯᒪᔪᓪᓘᓐᓃᑦ ᐃᓚᐅᖃᑕᐅᓪᓗᐊᖕᓂᖏᓐᓂᑦ ᐅᖃᐅᓯᐅᑎᓪᓗᒍ, ᐃᓕᓐᓂᐊᕐᑎ ᐅᑭᐅᖃᕋᓗᐊᕐᓗᓂ 

16 ᑐᖔᓂᑦ. ᑖᓐᓇᑐᐊᖑᙱᓚᖅ ᐱᕕᒃᓴᕆᔭᖅ ᒪᒃᑯᒃᑐᓄᑦ ᑲᒪᔪᓐᓇᓕᖁᓪᓗᒍ ᖃᓄᐃᓕᐅᖅᑕᒥᓄᑦ, 

ᐃᓚᐅᔪᓐᓇᕐᕕᖃᖕᓂᐊᖅᐳᑦ ᑐᑭᓯᔪᓐᓇᖁᓪᓗᒋᑦ ᖃᓄᐃᓕᐅᖅᑕᐅᔪᓐᓇᖕᓂᖏᓐᓂᑦ ᖃᓄᐃᓕᐅᓚᐅᖅᑎᓪᓗᒍ 

ᐃᓕᓪᓗᑎᒡᓗ ᑕᒪᑐᒪᙵᑦ. 

 

ᖃᓄᐃᓕᐅᕆᐊᕈᑕᐅᖁᔭᐅᔪᖅ ᒃ ᐅᖃᖅᓯᒪᕗᖅ ᐃᓕᓐᓂᐊᕐᑎᓄᑦ ᑭᒡᒐᖅᑐᐃᔨᑖᖅᐸᒡᓗᑎᒃ 

ᐃᓕᓐᓂᐊᕐᑐᓕᕆᔨᒃᑯᓐᓄᑦ ᓂᕈᐊᕈᓐᓇᕐᓗᑎᒃ ᐊᓕᐊᓇᐃᒍᓱᒃᐳᒍᓪᓗ ᑖᓐᓇ ᖃᓄᐃᓕᐅᕈᑕᐅᖁᔭᐅᔪᖅ 

ᐃᓕᔭᐅᓚᐅᖕᒪᑦ ᓴᖅᑭᑕᐅᔪᒪᔪᒧᑦ ᐋᖅᑭᒋᐊᕈᑎᓄᑦ. 

 

ᖃᓄᐃᓕᐅᕈᑕᐅᖁᔭᖅ 5 ᐊᔭᐅᖅᑐᐃᕗᖅ ᓴᖅᑭᑕᐅᓂᒃᓴᖓᓂᑦ ᐃᓕᓐᓂᐊᕆᐅᓕᓵᖅᑐᓄᑦ ᐱᓕᕆᐊᒃᓴᓄᑦ 

ᓄᓇᕗᓕᒫᒥᑦ. ᓄᓇᓕᖕᓂᑦ ᐃᓕᓕᓐᓂᐊᕐᑐᓕᕆᔨᒃᑯᑦ ᐃᓕᓐᓂᐊᕆᐅᓕᓵᖅᑐᒃᓴᓄᑦ ᐱᓕᕆᐊᒃᓴᖃᙱᑦᑐᓄᑦ, 

ᐃᓕᓐᓂᐊᖕᓂᓕᕆᔨᒃᑯᑦ ᑲᒪᒋᓇᔭᖅᑕᖓᑦ ᑕᒪᓐᓇ. ᑖᓐᓇ ᖃᓄᐃᓕᐅᕈᑕᐅᖁᔭᐅᔪᖅ ᐃᑲᔪᖅᑐᐃᒃᑲᓐᓂᖅᐳᑦ 

ᓄᑕᕋᐅᑉ ᐱᔪᓐᓇᖕᓂᖓᓂᑦ ᐃᓕᓐᓂᐊᖕᓂᖕᒧᑦ. 

 

ᖃᓄᐃᓕᐅᕆᐊᕈᑕᐅᖁᔭᐅᔪᖅ 6 ᓯᕗᓪᓕᐅᔾᔭᒃᓴᓕᐅᖅᓯᒪᕗᑦ ᐃᖅᑲᓇᐃᔭᖅᑎᑖᕐᓗᑎᒃ ᒪᒃᑯᒃᑐᓂᑦ ᐃᓄᖕᓂᑦ 

ᐃᓕᓴᐃᔨᐅᓂᖕᒧᑦ ᐃᑲᔪᖕᓂᐊᕐᓗᑎᒃ ᐊᑐᕆᐊᓕᖕᓐᓂᑦ ᑎᑎᕋᖅᓯᒪᔪᒥᑦ 23−ᒥᑦ ᓄᓇᕗᒻᒥᑦ ᐊᖏᕈᑖᓂᑦ, 

ᐃᑲᔪᖅᑐᐃᓗᓂᓗ ᐱᓕᕆᕝᕕᐅᑉ ᐱᓕᒻᒪᒃᓴᐃᔪᓐᓇᖕᓂᖏᓐᓂᑦ, ᐃᖅᑲᓇᐃᔭᖅᑎᑖᕐᓗᑎᒃ, ᐱᓯᒪᐃᓐᓇᕐᓗᑎᒡᓗ 

ᐃᓄᒃᑐᑦ ᐅᖃᕈᓐᓇᖅᑐᓂᑦ ᐃᓕᓴᐃᔨᓂᑦ. ᐃᓕᓐᓂᐊᕐᕕᖕᒥᑦ ᐃᓕᓐᓂᐊᕐᑎᑦᑎᓂᖅ ᐃᓄᒃᑐᑦ 

ᐃᑲᔪᖅᑐᐃᓇᔭᖅᑐᖅ ᓄᑕᕋᐅᑉ ᐱᔪᓐᓇᖕᓂᖓᓂᑦ ᐱᓕᕆᔪᓐᓇᕐᓗᑎᒃ ᓇᖕᒥᓂᖅ ᐃᓕᖅᑯᓯᖏᑦᑎᒍᑦ 

ᐅᖃᐅᓯᖏᑦᑎᒍᓪᓗ. ᑭᖑᕙᕆᐊᕇᓐᓇᕐᓗᓂ ᐃᖅᑲᓇᐃᔭᖅᑎᑖᕋᓱᖕᓂᖕᒥᑦ ᐃᓄᒃᑐᑦ ᐅᖃᓪᓚᓲᓂᑦ 

ᐃᓕᓴᐃᔨᓂᑦ ᐊᑦᑕᖕᓇᕈᑕᐅᕗᖅ ᔭᒐᐃᔭᐅᓂᖕᒥᑦ ᐃᓄᒃᑐᑦ. 

ᖃᓄᐃᓕᐅᕈᑕᐅᖁᔭᖅ 7 ᐊᔭᐅᖅᑐᐃᕗᖅ ᐃᓕᓐᓂᐊᖕᓂᓕᕆᔨᒃᑯᓐᓂᑦ ᓇᓗᓇᕐᓯᖁᔨᓪᓗᑎᒃ ᐃᓚᖏᓐᓂᑦ 

ᐅᖃᐅᓯᖕᓂᑦ ᐊᑐᕐᑕᐅᔪᓂᑦ ᐃᓕᓐᓂᐊᖕᓂᓕᕆᓂᖕᒧᑦ ᐱᖁᔭᒥᑦ ᓇᓗᓕᖅᑐᖃᖁᓇᒍᑦ ᓲᖃᐃᑦ ᑐᑭᐊ 

ᐃᓄᖕᒧᑦ ᐊᑕᐅᓯᖕᒧᑦ, ᐊᓯᐊᓄᑦ ᑐᑭᖃᑐᐃᓐᓇᕆᐊᖃᖕᒪᑦ. ᐆᒃᑑᑎᒋᓗᒍ, ᑖᓐᓇ ᐅᖃᐅᓯᐅᔪᖅ 

“ᐃᓚᓕᐅᔾᔨᓯᒪᓂᒃᑯᑦ ᐃᓕᓐᓂᐊᖕᓂᓕᕆᓂᖅ” ᓇᓗᓇᐃᔭᖅᑕᐅᓗᓂ. ᑭᒡᒐᖅᑐᐃᔨᐅᔪᒧᑦ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑎᑎᕋᕐᕕᐊᓄᑦ “ᐃᓚᓕᐅᔾᔨᓯᒪᓂᒃᑯᑦ ᐃᓕᓐᓂᐊᖕᓂᓕᕆᓂᖅ” ᑐᑭᖃᖅᐳᖅ ᐃᓕᓐᓂᐊᕐᕖᑦ 

ᑐᙵᓇᐃᓐᓇᐅᔭᕆᐊᓖᑦ ᒪᒃᑯᒃᑐᓕᒫᓂᑦ ᐃᓄᖕᓂᑦ ᐃᓕᓐᓂᐊᕐᑎᑕᐅᕙᖕᓂᖏᓪᓗ ᒪᓕᓪᓗᐊᖅᖢᑎᒃ 

ᐃᓕᓐᓂᐊᕐᑎᐅᑉ ᐊᔪᙱᓐᓂᖏᓐᓂᑦ. ᑖᓐᓇᑦᑕᐅᖅ “ᐃᓕᓐᓂᐊᕐᕕᖕᒥᑦ ᐃᑲᔪᖅᑐᐃᓃᑦ” ᓇᓗᓇᐃᔭᖅᑕᐅᓗᑎᒃ 

ᑕᐃᒪᐃᓕᐅᖅᑎᓪᓗᒋᓪᓗ, ᒪᒃᑯᒃᑐᑦ ᐃᓄᐃᑦ ᐃᓚᖏᓪᓗ ᖃᐅᔨᑎᑕᐅᓪᓗᐊᖅᑐᑦ ᖃᓄᐃᑦᑐᓂᑦ 

ᐃᓕᓐᓂᐊᕐᕕᖕᓂᑦ ᐃᑲᔪᖅᑎᒃᓴᖃᖕᒪᖔᖏᑦ ᖃᓄᕐᓗ ᐊᑐᕈᓐᓇᖕᒪᖔᖏᓂᑦ. 

 

ᖃᓄᐃᓕᐅᕈᑕᐅᖁᔭᒥᑦ 8−ᒥᑦ ᐊᔭᐅᖅᑐᖅᐸᕗᑦ ᐃᓕᓐᓂᐊᖕᓂᓕᕆᔨᒃᑯᑦ ᐃᓕᓴᖅᓯᖁᓪᓗᒋᑦ 

ᐃᑲᔪᖅᑐᐃᓗᑎᒡᓗ ᓯᓚᑐᔪᓂᑦ ᐅᑭᐅᑭᑦᑐᓂᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᒥᑦ. ᓯᓚᑐᔪᖅ ᐅᑭᐅᑭᑦᑐᖅ 19 

ᑐᖔᓂᑦ ᐅᑭᐅᓕᒃ ᐃᓐᓇᕐᕙᓲᓪᓗᓂ ᑐᑭᓯᐅᒪᓪᓗᓂᓗ ᐃᓱᒪᓕᐅᕆᔭᕆᐊᒃᓴᖅ ᐃᒻᒥᓂᒃ. ᖃᖓᐅᓕᕌᖓᒥ, 

ᒪᒃᑯᒃᑐᑦ ᐃᓄᐃᑦ ᐃᖏᕆᐊᖃᕈᓐᓇᕐᓯᓲᖑᖕᒪᑕ ᐃᓱᒪᓕᕆᔭᒥᓂᒃ ᐃᒻᒥᓂᒃ. ᐱᖁᔭᒃᓴᒥᑦ 36, 

ᐃᓱᒪᓕᕆᓂᖕᒧᑦ ᐱᖁᔭᒥᑦ, ᓯᓚᑦᑐᕐᓯᒪᔪᑦ ᐅᑭᐅᑭᑦᑐᑦ ᐊᖏᕈᓐᓇᖕᒪᑕ ᐃᒻᒥᓄᑦ, 

ᐃᓱᒪᓕᐅᕆᔭᕆᐊᖃᓕᕌᖓᒥᒃ ᖃᓄᐃᙱᑦᑎᐊᕈᑎᒃᓴᖏᓐᓄᑦ ᐃᑲᔪᖅᑕᐅᓇᑎᒃ ᐊᖓᔪᖅᑳᒥᓂᒃ 

ᐸᖅᑭᔨᒧᓪᓘᓐᓃᑦ. ᐊᒻᒪᓗᒃᑲᓐᓂᑦ, ᒪᓕᒐᓕᐊᓕᒫᑦ ᓄᓇᕗᒻᒧᑦ ᐊᔾᔨᒌᓪᓗᐊᖅᑐᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓕᓴᕐᓯᐅᒪᒃᐸᑕ ᓯᓚᑦᑐᕐᓯᒪᔪᓂᑦ ᐅᑭᐅᑭᑦᑐᓂᑦ ᑕᐃᒪᐃᓪᓗᐊᖕᒥᔪᑦᑕᐅᖅ 

ᐃᓕᓐᓂᐊᕐᓂᓕᕆᔨᒃᑯᑦ. 

 

ᑭᖑᓪᓕᖅᐹᖅ ᖃᓄᐃᓕᐅᕈᑕᐅᖁᔭᑦᑎᓐᓂᑦ, ᖃᓄᐃᓕᐅᕈᑕᐅᖁᔭᖅ 9, ᐊᔭᐅᖅᑐᐃᕗᖅ 

ᐃᓕᓐᓂᐊᕐᓂᓕᕆᔨᒃᑯᓐᓂᑦ ᑖᒃᑯᐊ ᐊᒃᓱᓪᓘᓐᓃᑦ ᐊᑕᐅᓯᖕᒥᑦ ᐃᓗᐊᓃᑦᑐᒥᑦ ᖃᐃᔨᒃᑲᐃᔾᔪᑎᓂᑦ 

ᐱᓕᒻᒪᒃᓴᐃᓂᖕᒥᓪᓗ ᐱᓕᕆᐊᓄᑦ ᐃᓕᓴᐃᔨᓄᑦ ᐱᐊᓂᒃᑕᐅᓯᒪᓗᑎᒃ ᐃᖅᑲᓇᐃᔭᓯᒋᐊᓚᐅᖅᑳᕋᑎᒃ, 

ᐱᐊᓂᒃᓯᒪᔭᕆᐊᕐᓗᓂᔾᒃ ᐱᓕᕆᐊᒃᓴᖅ ᐊᕐᕌᒎᒥᑦ ᓯᕗᓪᓕᖕᒥᑦ. ᑖᓐᓇ ᖃᓄᐃᓕᐅᕈᑕᐅᖁᔭᖅ 

ᓇᐃᒡᓕᕚᓪᓕᕈᑕᐅᓂᐊᖅᑐᖅ ᐊᕐᕌᒍᓂᑦ ᒪᕐᕉᖕᓂᑦ ᐊᑕᐅᓯᖕᒧᑦ, ᓄᑖᑦ ᐃᓕᓴᐃᔩᑦ ᐱᕙᒌᖅᑕᐅᓯᒪᓗᑎᒃ 

ᖃᐅᔨᒪᓗᑎᒡᓗ ᐊᔪᙱᓐᓂᓕᒫᒥᓂᒃ, ᕿᓚᒻᒥᐅᓛᒃᑯᑦ. 

 

ᐊᕐᕌᒍᒐᓴᐅᓕᖅᑐᑦ, ᐃᖅᑲᓇᐃᔭᖅᑎᑦ ᑭᒡᒐᖅᑐᐃᔨᒧᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᐊ 

ᐱᓕᕆᖃᑎᖃᑦᑎᐊᕐᓯᒪᓚᐅᖅᐳᑦ 100−ᒐᓴᓂᑦ ᒪᒃᑯᒃᑐᓂᑦ ᐃᓄᖕᓂᑦ ᐃᓚᖏᓐᓂᒡᓗ ᓄᓇᕗᓕᒫᒥᑦ, 

ᐃᓚᐅᓪᓗᑎᒃ ᐱᓕᕆᐊᖃᖅᖢᑎᒃ 80 ᐃᓱᒫᓘᑎᑦ ᑐᕌᖓᔪᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᐱᒻᒪᕆᐅᕗᖅ 

ᑎᑎᕋᕐᕕᑦᑎᓐᓄᑦ ᑐᓴᕐᓗᒋᑦ ᐃᓕᓴᕆᓗᒋᓪᓗ ᐊᔪᙱᒻᒪᕆᖕᓂᖏᓐᓂᑦ ᐃᑲᔪᖅᑕᐅᔪᒪᓪᓗᑎᒃ ᐅᕙᑦᑎᓐᓄᑦ, 

ᑕᑎᖃᖅᖢᑎᒡᓗ ᐅᕙᑦᑎᓐᓄᑦ ᐅᓂᒃᑳᖏᓐᓂᑦ. 

 

ᐃᒃᓯᕙᐅᑖᖅ, ᐅᑯᐊ ᖃᓄᐃᓕᐅᕈᑕᐅᖁᔭᑦ ᓴᖅᑭᑉᐸᕗᑦ ᐃᓱᒪᓪᓗᑕ ᐱᓕᕆᖃᑎᒌᖕᓂᖕᒥᑦ ᐊᑕᐅᓯᖕᒨᖓᔪᒧᑦ 

ᐃᓱᒪᓕᐅᕆᓂᒃᑯᓪᓗ ᐅᖃᐅᓯᖃᖕᓂᒃᑯᑦ ᓂᕈᐊᖕᓂᒃᑯᓪᓗ. ᑐᙵᓱᒃᑎᑉᐸᒃᑲ ᑲᑎᒪᔨᕋᓛᑦ ᐊᐱᖅᑯᑎᒃᓴᖏᑦ. 


